Fundargerð aðalfundar Frjálsíþróttaráðs HSK 2010

Aðalfundur frjálsíþróttaráðs HSK haldinn þann 21. apríl 2010 (átti að vera 14.04 enn frestað vegna eldgos í Eyjafjallajökli) klukkan 20.00.
Benóný Jónsson setti fundinn bauð gesti velkomna. Sérstakir gestir eru Jónas Egilsson framkvæmdastjóri FRÍ og Guðríður Aadnegard formaður HSK.
Haraldur Einarsson fundarstjóri og Steinunn E Þorteinsdóttir fundarritari.

Haraldur Einarsson tók við og  hófst þá dagskrá  og bauð Benóný Jónssyni að taka til máls.
Skýrsla stjórnar og reikningar

Benóný byrjaði á að þakka Ólafi Guðmundssyni verkefnistjóra, sem hefur unnið frábært starf með að sameina  þau sem eru að stunda frjálsar innan HSK. Ólafur hefur unnið ötult starf og mikla uppbyggingu.

Frjálsíþróttaskóli FRÍ sem Ólafur var með  sumarið 2009 í Þorlákshöfn  gekk vel og verður hann aftur nú í ár á Laugarvatni 19. - 23. júlí.

Benóný kom aðeins inn á að í fyrra var sett árgjald á hvert félag (5000) og ákveðin upphæð á hvern iðkenda (50krónur). Var þetta gert vegna meiri starfa og verkefna hjá ráðinu.

Farið var yfir reikninga ráðsins. Þar sem Guðmann Óskar Magnússon gjaldkeri komst ekki á fundinn  fór Benóný yfir reikningana.
Umræður um skýrslu stjórnar

Helgi Haraldsson  tjáði sig um reikningana m.a. um vallarleiga fyrir frjálsíþróttarskólann.

Benóný svaraði að vallarleiga væri á Laugarvatni þar sem ríkið rekur það svæði og vill fá leigu á því.
Engilbert Olgeirsson var mjög ánægður með hvað starfið væri á mikilli uppleið  og minnti á að í ár er 100 ára afmæli hjá HSK. Við fengum mjög vandaðar möppur að gjöf frá 1x2 og Lottó og penna fengum við frá ónafngreindum  og þökkum við fyrir þetta. HSK ákvað að hafa afmælisköku á mótum hjá HSK.  
Álit kjörbréfanefndar

 Helgi Haraldsson fór yfir álit kjörbréfanefndar. 17 félög eru innan ráðsins, en níu félög senda 12 fulltrúa á fundinn. Dímon 1, Garpur 1,  Umf Gnúpverja 1, Umf . Laugdæla 2, Umf. Samhygð 1, Umf. Selfoss 2, Umf. Skeiðamanna 2, Umf. Vaka 1, Umf.  Þór 2 . 
Kjörbréfin samþykkt
Afgreiðsla reikninga
Reikningar samþykktir.

Tillögur lagðar fram
Benóný  og Ólafur lögðu fram tillögur um breytingar á héraðsmótum HSK í frjálsum íþróttum. 

Umræður og afgreiðsla

Umræður urðu um reglugerðina. Bent var á að það vantaði grindahlaup inn hjá telpum og strákum (13 -14 ára).
Ákveðið var að á héraðsmótum geti stjórn frjálsíþróttaráðs heimilað gestaþátttöku.
Reglugerðin samþykkt.
Kaffihlé með mikilli köku og lakkrís. Efir að fundarmenn höfðu borðað vel þá var haldið áfram.

Tillaga um óbreytt árgjald, 5.000 krónur á félag og 50 krónur á iðkenda samþykkt. 

Fjárhagsáætlun 2010
 Benóný lagði fram frjárhagsáætlun fyrir rekstur ráðsins í  ár. Helgi Haraldsson spurði hvort að ekki væri of mikill bjartsýni að tekjur hækki um 50% á milli ára.
Ákveðið að lækka skráningagjöld af mótum í 1.000.000 og í 400 þúsund í styrki.  Fjárhagsáætlun samþykkt með þeim breytingum. 

Stjórnarkjör
Haraldur Einarsson og Guðmann Óskar Magnússon  gefa ekki kost á sér.  Björgvin Skapti Bjarnasson gaf kost á sér sem gjaldkeri og Tómas Karl Guðsteinsson gefur kost á sér til eins árs þar sem Haraldur hætti.
Stjórnin er svona Benóný Jónsson, Björgvin Skapti Bjarnason, Steinunn E Þorsteinsdóttir, Ingvar Garðarsson, Tómas Karl Guðsteinsson. Stjórnin  mun síðar skipta með sér verkum  Skoðunarmenn reikninga Helgi Haraldsson og Markús Ívarsson til vara.
Önnur mál 

Ólafur Guðmundsson verkefnastjóri byrjaði á að segja frá starfi sínu og hvað hefur áunnist:  1. fjölgun iðkenda, 2. fjölgun keppenda, 3.  miklar bætingar og persónuleg met, 4. fjölgun á HSK metum. Mjög jákvætt hjá öllum iðkendum og foreldrum.  Foreldrar mjög duglegir að keyra krakkana sínu og styðja á mótum. Samstarf félaga og ný félög að koma inn (gömul) vakning á HSK svæðinu. Krakkarnir duglegir að koma á samæfingar.
Blaðaskrif, Engilbert duglegur að birta greinar  og myndir  og hafa Ólafur og Sigríður Anna  verið dugleg við þetta.
Að keppa undir sameiginlegum merkjum HSK – Selfoss  sem var ákveðið á haustfundi. Hefur verið jákvætt miklar framfarir hafa orðið fleiri að keppa og æfa. Jákvætt að vera í Höllinni þar sem við keppum við bestu aðstæðir sem eru á landinu. 

Mikilvægt að ná í sem flesta þannig að ef ekki eru æfingar á einhverju svæði láta það berast svo að viðkomandi geti farið á næsta svæði sem því hentar að æfa sig.

Gott er að hafa kynningarmót  þannig að þeir sem ekki hafa prófað að vera í frjálsum gefist kostur á að koma og prófa. 

Frjálsíþróttaskóli UMFÍ er mjög jákvæð viðbót og verður hann í 19.-23. júlí á Laugarvatni. 
Helgi Haraldsson  sagði frá því hvernig gengi hjá Umf. Selfoss að nú sé útboð á nýjum frjálsíþróttarvelli á Selfossi og Árborg vilji fá unglingalandsmótlið 2012. Frjálsar séu ekki annars flokks íþrótt. Foreldrar duglegir að mæta á mótin og hvað íþróttakennarar hafi mikil áhrif á þátttöku barna. Í fyrra voru 80 krakkar sem tóku þátt í skólamóti úr Sunnulækjarskóla, en voru 180 í ár. Helgi vill sjá krakkafjör inn í 
jákvætt að krakkar af öðrum svæðum æfi á Selfossi.
Páll Leó mjög ánægður með störf ráðsins og Ólafs Guðmundssonar. Mjög jákvætt að vera með héraðsmótin í Höllinni og með allan þennan hóp.

Haraldur Gísli Kristjánsson ánægður með ráðið  og Ólaf enn ekki ánægður með að keppt sé undir merkjum HSK – Selfoss á 100 ára afmæli HSK.  Hvað með hin félögin  af hverju ekki HSK – Vaka? eru hin félögin ekki jafnhá og Selfoss? Telur fólk ekki ánægt með þetta fyrirkomulag, vill að það verði bara HSK.
Engilbert Olgeirsson. Saga HSK  er að koma út og eru frjálsum gerð góð skil. 19. júní verður haldin afmælishátíð  á Selfossi.  Frjálsíþróttaráðið setji inn mótaskrá og hvar og hvenær æfingar eru á HSK svæðinu. Metaskrá og afrekaskrá er þarft verkefni og er byrjað að vinna að því.

Guðríður Aadnegard  formaður HSK þakkar fyrir að fá að koma og hvetur okkur til að halda áfram á þessum nótum og óskar nýju stjórninni til hamingju. Starf verkefnisstjóra mjög jákvætt. Gleði sem skín úr andlitum iðkenda, hamingja sem skín.
Helgi Haraldsson ánægður að Haraldur Gísli hafi komið inn á þetta, en það sé ekki verið að tala um að félög séu fyrsta eða annars flokks.  Heldur þarf Selfoss að vera sýnilegt  og betra að vera undir einu merki.

Haraldur Einarsson talaði um að sér liði ljómandi vel að keppa undir HSK –Selfoss. VERA SAMAN ER JÁKVÆTT.

Benóný Jónsson þakkaði Haraldi og Guðmanni fyrir vel unnin störf og þakkaði fundarmönnum fyrir góðan fund.

Haraldur Einarsson fundarstjóri sleit fundinum klukkan  00.03.
Steinunn E Þorsteinsdóttir ritaði fundargerð.
